
Muzeylər evimizə gəlir
6üni intellekt bizi hər an tari[in yadiJarlarına Tovuşdurur

Muzeyin qapısından içəri keçəndə 
sanki başqa bir dünyaya düşürsən. Ora-
da zaman dayanır, nəfəsin belə keçmişin 
pıçıltılarına qarışır. Sakit zalda addım-
ların səsi yavaşladıqca ürəyinin dərin-
liklərində qəribə bir duyğu oyanır – həs-
rət və heyranlıq.

Şüşə vitrinlərdə sərgilənən danışma-
ğa hazır, lakin susmuş hər bir əşyada hələ 
neçə oxunmamış hekayə var.  Solğun mək-
tublara məhəbbətin nəfəsi hopub, sınıq 
qablarda unudulmuş yeməklərin dadı qa-
lıb, paslı qılınc min illərin mübarizəsindən 
xəbər verir. Bu əşyalardan istifadə edilmir, 
onlar tarixdən gələn uzaq səsə çevrilir. 

Muzeyin havası qəribədir,  bir az köh-
nə kitab qoxusu, bir az da keçmişin tozu 
hiss olunur və bu aləmdə gözlərini qapa-
danda  özünü əsrlər əvvəl yaşamış baba-
ların yanında təsəvvür edirsən. Sanki sən 
də onlarla eyni küçədə gəzərək ulduzlara 
baxmısan. 

Hər zalda ayaq saxlayanda isə qulağı-
na bir səs pıçıldayır� – Görürsənmi, zaman 
heç vaxt dayanmayıb. Nəsillər dəyişib, 
amma xatirələr yaşayır. Muzeyin ən böyük 
sehrini də elə buradan anlayırıq� keçmişi 
unutdurmur, ona həyat verir. Orada tarix  
nağıl kimi gözlərimizin önündə canlanır. 
Və muzeydən çıxanda içimizi qəribə bir is-
tilik bürüyür, sanki əllərimizə əsrlərin ətri 
hopur, gözlərimizə qədim zamanların işığı 
düşür. 

Muzeylər tariximizin nəfəsini, yadda-
şımızın izlərini qoruyan ən qiymətli mə-
kanlardır. Yolumuz  buradan  düşəndə za-
manın uzun dəhlizindən addımlayaraq min 
illər əvvələ qayıdırıq. Hər paltar, qılınc,  
musiqi aləti  bir şəxsin yaşamından xəbər 
verir. Hansısa padşahın libasını görəndə 
onun necə bir vüqarlı duruşa sahib oldu-

ğunu düşünürük. Atının üstündəki örpəyə 
baxanda sanki o süvarinin kölgəsi gözlə-
rimizin önündən keçir. Muzey bu anlarda 
ruhu olan məbədə çevrilir. 

Müasir dövrdə  texnologiya bizə mö-
cüzələr, virtual reallıqlar (VR) bəxş edib. 
Artıq muzeylərə getmək üçün uzun yollar 
qət etməyə, saatlarla zal-zal gəzməyə ehti-
yac yoxdur. Virtual reallıq eynəklərini tax-
maq kifayətdir ki, bir anın içində dünyanın 
istənilən muzeyində rahat gəzə bilirsən. Bu 
eynəklər insana elə bir təəssürat bağışlayır 
ki, sanki həqiqətən həmin məkandasan, ad-
dımlarını atır, divarlara baxır,  bir sarayda  
dolaşırsan. Bununla da muzeylərin sehrinə 
daha biri əlavə olunur, biz həm də texno-
logiyanın yaratdığı gerçəklikdə hisslərimi-
zi dərinləşdiririk. 

Süni intellektin köməyi ilə eksponatlar 
barəsində səsli məlumat ala, istədiyimiz 
qədər yaxınlaşa bilir, hər detalı daha dərin-
dən öyrənirik. Virtual muzeylərin  sehri isə 
budur� onlar sadəcə eksponatları göstərmir, 
həm də keçmişin nəfəsini evlərimizə gəti-
rir. 

İndi isə əsas mövzumuza qayıdaq� 
Azərbaycan muzeyləri artıq bir neçə ildir 
ki, virtual reallıq və 360� texnologiyalar 
vasitəsilə hər bir ünvana ayaq açıb. Hey-
dər Əliyev Mərkəzinin “Azərbaycanın 
xəzinələri” adlı 3D turu, İçərişəhərin “�ic-
herisheher360” layihəsi, Azərbaycan Milli 
Xalça Muzeyinin onlayn ekskursiyaları 
bu sahədə öncül addımlardır. Məhz bu 
platformalar sayəsində insan evindən çıx-
madan tarixin qapısını aralaya, abidələrin, 
incəsənət nümunələrinin arasında dolaşa 
bilir. Virtual turlar təkcə görüntü ilə məh-
dudlaşmır. Süni intellekt sayəsində mu-
zeylər daha interaktiv olur. Bir eksponatın 
qarşısında dayananda, A, o barədə ətraflı 

məlumat verir, əlavə faktlarla izah edir. 
Hətta eyni eksponat haqqında müxtəlif au-
ditoriyalar üçün fərqli dildə və üslubda da-
nışır� uşaq üçün nağıl, alim üçün faktlarla 
zəngin elmi izah. 

Beləcə, muzeylər hər bir ziyarətçinin 
marağına uyğun “şəxsi bələdçi”yə çevrilir. 
Buranı gəzəndə isə onların havası,  süku-
tu, eksponatların kölgəsi ilə yanaşı, qəlbə 
toxunan bir məqam da arxa fonda səslənən 
musiqilər olur. Eynəyi taxıb səyahətə baş-
layanda saysız-hesabsız eksponatlarla 
qarşılaşır, hər dəfə bir düyməyə basan-
da isə sanki zamanın qapısını döyürsən. 
Düyməni “klik”lədiyin an görünməz bir 
əl səni həmin eksponatın qarşısına aparır 
və yenə bir “klik”« Ekranda həmin eks-
ponat haqqında bütün məlumatlar ortaya 
çıxır – istədiyin dildə, istədiyin qədər ge-
niş. Əvvəllər yalnız bələdçilərin söylədiyi 
hekayələr indi süni intellektin səsi ilə daha 
rəngarəng, daha əlçatan olur. 

Arxa planda səslənən musiqi də hər bir 
eksponata öz ruhunu bəxş edir. Tarixi bir 
xalçanın qarşısında milli musiqinin səda-
ları eşidilir, qədim bir kitabda isə  instru-
mental alətlərin səsi dilə gəlməyən sözləri 
tamamlayır. Bəlkə də bu səbəbdən virtual 
muzeylər gələcəklə keçmiş arasında ən 
möhkəm körpüdür. 

Virtual muzeylər həm də müəllimlərin 
işini asanlaşdırır, təhsil işçiləri şagirdlərə 
muzeyləri rahatlıqla gəzdirə bilirlər. Şirvan 
şəhər 3 saylı məktəbin ibtidai sinif müəl-
limi Səidə Nəsirova deyir ki, paytaxtdakı 
muzeyləri gəzmək arzusu şagirdlərim üçün 
uzaq görünürdü. Amma mən Şirvan mək-
təbinin  imkanlarına güvənərək 3-cü sinif 
şagirdlərinin bu arzusunu virtual muzey 
səyahəti ilə gerçəkləşdirdim. Texnologiya 
vasitəsilə uşaqlar sanki Bakının böyük mu-
zeylərinin qapısından içəri girdilər. Onla-
rın balaca barmaqları “klik” etdikcə ekran-
da yeni zal açıldı, hər eksponat gözlərinin 
önündə canlandı. 

Ən maraqlısı isə o idi ki, bu kiçik si-
nif otağına sığan ekran  böyük bir dünya-
ya çevrildi.  Onların baxışlarında sevinc, 
gözlərində həyəcan vardı. Hər ekspona-
ta baxanda elə təsirlənirdilər ki, sanki 
həqiqətən də muzeydə gəzirlər. Bir anlıq 
uşaq təxəyyülü texnologiyanın verdiyi 
görüntü ilə birləşir, tarixlə canlı təmasa 
çevrilirdi. Onlar həm texnologiya ilə tanış 
oldular, həm də heç vaxt getmədikləri mu-
zeyləri “gəzdilər”. 

Əslində həyatda hər zaman  fürsətlər 
ələ düşmür. Bəzən imkanlarımız məhdud 
olur, arzuladığımız yerlərə gedə bilmirik. 
Amma əsas  odur ki, həvəsdən düşməyək, 
müxtəlif yollar axtaraq, seçim variantları 
taparaq məqsədimizə yaxınlaşmağı baca-
raq.

“Akademik Yusif Məmmədəliyev – 120”  
(lektron məlumat bazası alimin ömür yoluna işıT salır
 
Bu il dünyaşöhrətli kimyaçı-alim, 

Dövlət mükafatı laureatı, kimya elm-
ləri doktoru, akademik <usif Məmmə-
dəliyevin 120 illik yubileyi qeyd edilir. 
Azərbaycan Respublikasının Prezidenti 
İlham Əliyev bu əlamətdar tarix müna-
sibətilə iyulun 5-də Sərəncam imzalayıb. 
Sərəncama əsasən &əfər &abbarlı adına 
Respublika *ənclər Kitabxanası alimin 
həyat və fəaliyyətini əks etdirən xüsusi 
elektron məlumat bazası hazırlayaraq 
oxucuların istifadəsinə verib.

Elektron bazada Yusif Məmmədə-
liyevin həyatı, tanınmış şəxslərin onun 
haqqında fikirləri, layiq görüldüyü mü-
kafatlar, eləcə də “Dünya elminə töhfələr 
verən alim”, “Elm fədaisi, müəllim, ziyalı, 
milli fəxrimiz” kimi məqalələrin tam mət-
ni təqdim olunur. Bazaya akademik Yusif 
Məmmədəliyevin yazdığı, redaktə etdiyi 
Azərbaycan və rus dillərində  kitabların, 
məqalələrin siyahıları, həmçinin onun 
haqqında nəşr olunan kitablar və dövri 
mətbuat materialları daxil edilib. Elektron 
bazada “Filmoqrafiya”, “Bədii ədəbiyyat-
da”, “Xatirəsinin əbədiləşdirilməsi”, “Vir-
tual sərgi”, “Foto və videoqalereya” kimi 

müxtəlif bölmələr də mövcuddur. Alimin 
Azərbaycan Milli Elmlər Akademiyasına 
rəhbərlik etdiyi dövrdə yaradılan institutlar 
və  ictimai-siyasi fəaliyyəti barədə ətraflı 
məlumatlar da bazaya əlavə olunub.

“Akademik Yusif Məmmədəliyev 
– 120” adlı bu elektron məlumat bazası 
kitab xananın rəsmi saytında yerləşdirilib.

“Elm və həyat” yeni 
sayında nədən yazır"

AMEA-nın “Elm və həyat” elmi-populyar jurnalının növbəti sayı çapdan 
çıxıb. Jurnal AMEA-nın prezidenti, akademik İsa +əbibbəylinin “Böyük sənətə 
yüksək qiymət” məqaləsi ilə açılır. 

Alim Azərbaycan Prezidenti İlham 
Əliyevin “Naxçıvan şəhərində yerləşən 
Möminə xatun türbəsi dünya əhəmiy-
yətli tarix-memarlıq abidəsinin bərpası 
və konservasiyası ilə bağlı bəzi tədbirlər 
haqqında” 22 may 2025-ci il tarixli sərən-
camının milli mədəniyyətimizin tarixi 

nümunələrinin yaşadılmasına, memarlıq 
abidələrimizin qorunub saxlanılmasına, 
bərpasına göstərilən qayğının əyani ifadə-
si olduğunu qeyd edir. Akademik bildirir 
ki, Atabəylər türbəsi adlandırılan ölməz 
memarlıq əsəri – möhtəşəm Möminə xa-
tun məqbərəsi Azərbaycan dövlətçiliyi 
tarixində Nizami dövrü intibahı kimi ta-
nınan mədəni yüksəlişin qiymətli yadi-
garıdır. Buna görə də elmi-mədəni önəm 
daşıyır.

AMEA-nın vitse-prezidenti, ETN 
Molekulyar Biologiya və Biotexnologi-
yalar İnstitutunun baş direktoru, akade-
mik İradə Hüseynova və həmin   insti-
tutun laboratoriya müdiri, biologiya üzrə 
fəlsəfə doktoru Nurməmməd Mustafaye-
vin “Qədim insanların genləri� insanın 
təkamülü və formalaşmasının şahidlə-
ri”, AMEA Naxçıvan Bölməsinin sədri, 
akademik İsmayıl Hacıyevin “Naxçıvan 
Muxtar Respublikası 19�1–19�5-ci illər 
müharibəsi dövründə”, AMEA Rəyasət 
Heyətinin elmi katibi Coşqun Məmmə-
dovun “Terrorsuz Türkiyə� Bir millətin 
cəsarətlə yazdığı yeni tarix”, AMEA 
Rəyasət Heyəti aparatının şöbə müdiri, 
filologiya üzrə fəlsəfə doktoru Əsmər 

Əliyevanın “AMEA-nın müasir inkişaf 
prioritetləri” mövzularında yazıları elmi 
məzmunu ilə yanaşı, populyar maraq da 
kəsb edir. 

Yeni sayda alimlərdən Məmməd Sa-
dıqovun “Elm dünyasının zirvəsində”,  
Nigar Gözəlovanın “Ofelya xanım Bağır-

bəyovanın xatirələri� İrəvan xan ailəsinin 
tarixi və mədəni irsi”, Rizvan Qarabağ-
lının “Qarabağlı memar İbrahimxəlil”, 
Arzu Hacıyevanın “Böyük mütəfək-
kir, görkəmli dövlət xadimi” sərlövhəli 
məqalələri də yer alıb. Sevil Adıgözəlova-
nın “Əlibəy Hüseynzadənin yaradıcılığın-
da antroponimlərin təhlili”, Esmira Cava-
dovanın “Ziya işığına yığışan sönməzlər”,  
Əli Qəhrəmanovun “Bəxtiyar Vahabzadə 
dramaturgiyası Naxçıvan teatrında”,  Aqil 
Əhmədovun “Azərbaycan şərqşünaslığı-
nın görkəmli nümayəndəsi� Həsən Mah-
mudov – 100” adlı məqalə və oçerkləri də 
oxunaqlı yazılardır.

Oxucular bu sayda Hamlet Allahverdi-
yevin “Nizami Gəncəvinin “Xəmsə”sində 
təbiəti mühafizə”, Bəxtiyar Tuncayın 
“Qriqori Hamama və onun “Alban dilinin 
qrammatikası”, Fəridə Quliyevanın “Hü-
seyn Cavid obrazı tablolarda”, Əzizağa 
Ələkbərlinin “Azərbaycan–Qırğızıstan 
teatr əlaqələri”, Fəridə Mir Bağırzadənin 
“Çətən xalçaları” sərlövhəli məqalələri, 
“Meridian” və “Sağlamlıq” bölmələrində 
yer alan yazılarla tanış ola bilərlər.   

“Dəli Domrul”  
Təbriz səhnəsində

Təbrizin Naci Teatrında “Dədə Qorqud” dastanının motivləri 
əsasında hazırlanmış “Dəli Domrul” tamaşasında insanın ölüm, 
ölməzlik, məhəbbət və tale-qismət ilə bağlı tarixi düşüncələri çağdaş 
anlamda gündəmə gətirilib.

Tamaşanın müəllifi Şahin Muradi, qu-
ruluşçu rejissoru Salar Quluzadə, prodüse-
ri Əşkan Əziz Məhəmmədi, xoreoqrafı isə 
Sina Rəsulidir. Şahin Murad yeni tamaşa 
barədə deyib� “Dəli Domrul əfsanəsi ölüm 
qorxusu, həqiqi sevgi, Tanrının insanların 
həyatında və ölümündə rolu kimi fəlsəfi 
mətləblərdən bəhs edir, eyni zamanda bu 
dastan Azərbaycan xalqının inanc və mə-
dəniyyətinin əksidir”.  

Məşqlər ötən ilin noyabrından başla-
nıb və nəhayət, baxımlı, düşündürücü ta-

maşa ərsəyə gətirilib. Obrazları aktyorlar  
Məhəmmədrza Əbbasi (Domrul), Kiyarəş 
Kərimi (Əzrayıl), Şəqayiq Nəsiri (Domru-
lun həyat yoldaşı), Mitra Şaddamən (Dom-
rulun anası), Sina Rəsuli (Gənc oğlan), 
Soheyl Əfsayi (Domrulun atası), Şükufə 
Əsədi, Diyana Pəhləvan canlandırırlar.    

“Dəli Domrulun ilk tamaşası bu həftə-
nin sonunda təbrizli sənətsevərlərə təqdim 
ediləcək.   

